
PSYCHOPHYSIOLOGICAL AND PSYCHOLINGUISTIC FUNDAMENTALS OF 
TEACHING POLYSEMEUS WORDS TO PRIMARY SCHOOL STUDENTS 

Annatatsiya 
Ushbu maqolada til hodisalarining imkoniyati haqida fikr bildirib, tilda polisemiyaning borligi tufayli insonlar bir 

so‘z orqali turli xil narsa va hodisalarga nom bera olishi, boshlang‘ich sinf o‘quvchilariga polisementik lug‘at bilan 
ishlashni o‘rgatish o‘quvchilar so‘z boyligini sifat jihatdan yaxshilashga xizmat qilishi haqida atroflicha fikrlar keltirilgan. 
Maktabda boshlang‘ich sinf o‘quvchilariga ona tilini o‘qitish jarayonida polisemiyaning murakkab jihatlarini bosqichma-
bosqich o‘rgatib borishni tashkil etadi .Ularga leksik polisemiya yordamida so‘z manolarini farqlashni o‘rgatibgina qolmay, 
balki o‘quvchilar nutqini yangi so‘z ma’nolari bilan boyitib borish kerakligi haqida fikrlar yoritib berilgan. Shuningdek 
boshlang‘ich sinflarda ko‘p manoli so‘zlarning o‘quvilar ongida shakllanishi xaqida  ko‘p olimlarning fikrlari bilan 
uyg‘unlashtirilgan. 

Аннотация 
В данной статье рассматривается возможность языковых явлений, существование полисемии в 

языке, способность людей называть разные вещи и события одним словом, обучение учащихся начальных 
классов работе с полисемантической лексикой позволит улучшить качество словарного запаса учащихся. 
Рассматривается организация  поэтапного обучения сложным аспектам полисемии в процессе обучения 
родному языку учеников младших классов в в школе. В статье также описывается умение не только 
различать значения слов с помощью лексической полисемии, но и прививать мысль о том, что речь учащихся 
должна обогащаться новыми значениями слов; описывается взгляды многих ученых на формирование 
многозначности слов в сознании учащихся начальных классов. 

Abstract 
This article discusses the possibility of linguistic phenomena, the existence of polysemy in the language, the 

ability of people to call different things and events in one word, teaching primary school students to work with 
polysemantic vocabulary will improve the quality of students' vocabulary. The organization of stage-by-stage teaching of 
complex aspects of polysemy in the process of teaching the native language of primary school students in school is 
considered. The article also describes the ability not only to distinguish the meanings of words with the help of lexical 
polysemy, but also to instill the idea that students' speech should be enriched with new meanings of words; describes the 
views of many scientists on the formation of polysemy of words in the minds of primary school students. 

 
Kalit so‘zlar: Til hodisalari, leksema, polisemiya, muloqot, tadqoqot, eksperement, tashqi nutq, psixolingvistik, 

boshlang‘ich ta’lim. 
Ключевые слова: языковые явления, лексема, полисемия, общение, исследование, эксперимент, 

внешняя речь, психолингвистика, начальное образование. 
Key words: linguistic phenomena, lexeme, polysemy, communication, research, experiment, external speech, 

psycholinguistics, primary education. 

 
KIRISH 

Ma’lumki, o‘quvchilarga boshlang‘ich ta’lim jarayonida o‘rganiladigan o‘quv fanlarini 
samarali o‘zlashtirishlari uchun, o‘zaro ijtimoiy munosabatlarga kirishish va mustaqil tafakkur 
yuritish hamda uni ifoda qilishda tilning yaxlit hodisa sifatidagi mohiyatini anglash muhim o‘rin 
tutadi. Boshlang‘ich ta’limda tilning turli tomonlarini o‘zaro bog‘liq holda o‘rganish tamoyili esa 
ta’limning keyingi bosqichlarida o‘quv materiallari mazmuni va hajmini bilim sifatida o‘zlashtirishni 
takomillashtiradi.  

Maktabda boshlang‘ich sinf o‘quvchilariga ona tilini o‘qitish jarayonida polisemiyaning 
murakkab jihatlarini bosqichma-bosqich o‘rgatib borishni tashkil etish ularga leksik polisemiya 

yordamida so‘z ma’nolarini farqlashni o‘rgatibgina qolmay, balki o‘quvchilar nutqini yangi so‘z 
ma’nolari bilan boyitadi. 

Polisemiya yuqorida ta’kidlanganidek inson tafakkuri va fikrlash jarayoni bilan bog‘liq hodisa 
sifatida turli halqlarning tillarida o‘sha millatga xos xarakter-xususiyatni va mentallikni aks ettiruvchi 
vosita hamdir. Aniqroq qilib aytganda polisemiya barcha tillarda milliy o‘ziga xoslik bilan namoyon 
bo‘ladi. Chunki ma’lum bir halqqa tegishli polisemantik so‘zlarni o‘sha halq tilining taraqqiyoti,  
fikrlash doirasidan xoli tarzda o‘rganib bo‘lmaydi. 

ADABIYOTLAR TAHLILI VA METODLAR 
Tilda semasiologiyaning markaziy vazifalaridan biri bo‘lgan polisemiya va uning idrok 

etilishi, so‘z ma’nolarining shakllanishi hamda rivojlanishi bilan bog‘liq ko‘plab nazariy va 
eksperimental psixologik tadqiqotlar olib borilgan. Bolalar nutqida so‘z ma’nolarini tushunishni 
shakllantirish va rivojlantirish jarayonlari bo‘yicha taniqli psixolingvist olimlar Dj. Englin, S. Ervin, 
D.Entsvil, L.S. Vgotskiy,  N.J Shvachkin, A.N. Leontyev, A.R1 Luriyep, A.V. Zaporojs, P.Ya. 
Galperin, D.B. Elkoninlar tomonidan tadqoqotlar va eksperementlar olib borilgan.   Mazkur olimlar 
tomonidan olib borilgan tadqiqotlarda bolalarning nutqiga xos bo‘lgan turli muammolarni bartaraf 
etish, so‘z ma’nosini idrok etishni shakllantirish bilan bog‘liq yondoshuvlarni o‘z ichiga olgan.  

NATIJALAR VA MUHOKAMA 
Psixologlarning ta’kidlashicha, bolalar qo‘llaydigan so‘zlar kattalarniki kabi bir xil ma’no 

hajmiga ega emas. “...bolaning so‘zlari kattalarning so‘zlari bilan predmetga aloqadorligi bilan mos 
keladi, ya’ni ular bir xil predmetlarga ishora qiladi, bir xil hodisalar doirasiga kiradi, lekin ular o‘z 
mazmuniga ko‘ra bir-biriga to‘g‘ri kelmaydi.”  

Kattalar nutqida so‘z ma’nosi umumlashtirilgangan holda qo‘llanilsa, bolalar nutqida u aniq 
ma’noga ega bo‘ladi. Bola o‘z ona tilisini, undagi so‘zlarni idrok etish bosqichining va  
rivojlanishining qaysi bosqichida bo‘lishidan qat’iy nazar yaxlit holda o‘zlashtiradi. L.S Vgotskiyning 
fikricha, ma’nosiz so‘z so‘z emas, balki tovushdir.  Binobarin, nutqni idrok etish tovush va ma’no 
birligidan iborat bo‘lgan lisoniy materialni o‘zlashtirilgan tilda idrok etishdagina amalga oshadi. 

Ma’lumki, nutqning asosiy vazifalaridan biri, fikrni shakllantirish va uni ifodalashdir. L.S 
Vgotskiyning fikricha “Tashqi nutq vosita sifatida, fikrlarni so‘zlarga aylantirish, uni moddiylashtirish 
jarayonidir. Binobarin, nutqning psixologik asosini tafakkur tashkil etadi, uning rivojlanishining sharti 
esa fikrini boyitishdir. Rivojlangan tushunchalar tizimi asosida, aqliy harakatlar tizimini o‘zlashtirish 
asosidagina nutqni muvaffaqiyatli rivojlantirish mumkin.”  

Shuning uchun ham boshlang‘ich sinf o‘quvchilari nutqini rivojlantirish metodikasida 
materialni tayyorlash, uni qayta ishlash va nutqiy faoliyat ko‘lamini kengaytiruvchi so‘z tanlash va 
so‘z ma’nolarini sharhlash kabi mantiqiy amallarni bajarishga alohida e’tibor beriladi. Boshlang‘ich 
sinf o‘quvchilarini nutqiy faoliyatga o‘rgatishda har bir til hodisasining o‘z o‘rni va vazifasi bor.    

N.I. Jinkin ham til hodisalarining imkoniyati haqida fikr bildirib, “Tilda polisemiyaning borligi 
tufayli insonlar bir so‘z orqali turli xil narsa va hodisalarga nom bera oladilar hamda ularga 
munosabat ifodalash imkoniyatiga ham ega bo‘ladilar ” deya ta’kidlaydi.  

Nutqiy  faoliyat  psixologlar tomonidan mavhum tushuncha sifatida emas, balki insonlar 
umumiy faoliyatining atrofdagi real voqelik bilan faol munosabatda bo‘lishga qaratilgan holda ya’ni 
bola rivojlanishining ma’lum bir bosqichida yetakchiga aylanadigan faoliyat sifatida ko‘rib 
chiqilmoqda.   

Boshlang‘ich sinf o‘quvchilarining tafakkurida polisemiya hodisasini adekvat idrok etish va 
nutqiy ko‘nikma va malakalarni shakllantirishga imkoniyat yaratadigan tizimni, ularning yoshi bilan 
bog‘liq psixologik va psixofiziologik xususiyatlarni, o‘quv jarayoni bilan bog‘liq ruhiy hodisalarni 
bilmay turib polisemiya hodisasini o‘rgatishning samarali metodik tizimini ishlab chiqish mumkin 
emas. 

Boshlang‘ich sinf o‘quvchilariga leksik polisemiyani o‘rgatishda, avvalo, bolalarning so‘z 
boyligining rivojlanish darajasini, polisemantik so‘zlarni o‘zlashtirish xususiyatlarini va ko‘p ma’noli 
leksikani o‘rganishdagi qiyinchiliklarni bartaraf etishning samaradorligiga yordam beradigan 
sharoitlarni hisobga olish kerak. Boshlang‘ich sinf o‘quvchilari lug‘atining o‘ziga xos xususiyati 
shundaki,  bolalar uchun ular bilgan so‘zlarning ortida har doim ham ongli tushunish mavjud emas. 
V.I. Vodovozov “Bolalar so‘zni bilishi mumkin, lekin u ifodalagan tushunchani bilmasligi mumkin, bu 

ko‘pincha ularda eshitish, xotira orqali; ular predmetni bilishlari mumkin uning nomini esa 
bilmasliklari mumkin yoki hech bo‘lmaganda so‘zni eslolmaydilar; nihoyat ular predmetni ham 
so‘zni ham bilishlari mumkin, lekin ularni noto‘g‘ri bog‘lashlari va ular o‘rtasidagi munosabatni aniq 
tasavvur qilolmaydilar” deb hisoblaydi. 

Boshlang‘ich sinf o‘quvchilari lug‘atida aniq va mavhum ma’noli so‘zlarning nisbati bir xil 
emas. Kichik yoshdagi maktab o‘quvchilari uchun so‘zni idrok etish va yodlash uni anglashning 
boshlanishi bo‘lib, u keyingi yosh bosqichlarida ham o‘ziga xos darajalarda davom etadi. 
Olimlarning fikricha, yetti yoshli bolaning ona tilida kundalik muloqot qilish uchun yetarli so‘z boyligi 
bo‘lmaydi. 7-8 yoshdan boshlab bolalar so‘zni leksik tizimning elementi sifatida o‘zlashtira oladilar. 
Shu tarzda o‘quvchilarda lingvistik kompetensiyani shakllantirish boshlanadi. Tilning lug‘at boyligi 
bilan faol ishlash bolalarning tafakkurini rivojlantirib, olam to‘g‘risidagi bilimlarini so‘z va uning 
ma’nolari yordamida boyitadi.  Bu borada D.B.Elkonin so‘zning lug‘aviy ma’nosi o‘quvchilar 
tomonidan tahlil qilinib, uning ma’nosi ong predmetiga aylangandagina, ya’ni  uning til 
tashuvchisida bo‘lgan mavhum tafaakurni umumlashtirib shakllantirishning muhim sharti deb 
hisoblaydi. [213]. 

Kichik yoshdagi bolalar nutqini kuzatgan tadqiqotchilar bolalarning nutq faoliyati faol ijodiy 
xususiyatga ega ekanligini ta’kidlaydilar. Bu esa yosh davrlariga mos tarzda til birliklarining o‘zaro 
aloqasini, munosabatini, tildagi mavjud qoliplarni faol izlash jarayonidir. Boshlang‘ich sinf 
o‘quvchilari tomonidan lekisik polisemiyani o‘zlashtirishning psixologik va psixofiziologik 
xususiyatlarini o‘rganar ekanmiz, bolalar nutqining semantik rivojlanishining ba’zi jihatlarini, 
o‘quvchilarning so‘z ma’nolarini idrok etishi bilan bog‘liq murakkabliklarni ko‘rib chiqish maqsadga 
muvofiqdir. 

Ona tilida mavjud ko‘p ma’noli so‘zlarning ma’nosini o‘zlashtirsh, aniqdan-mavhumgacha 
uzoq davom etadigan jarayon bo‘lib, bu jarayonda bolalar lug‘atidagi so‘zlarning semantik tuzilishi 
bola rivojlanishining turli bosqichlarida o‘zgarishsiz qolmaydi. Ya’ni bolalarning psixofiziolgik 
rivojlanishlari barobarida ularning tafakkuri ham rifojlanib, so‘z ma’nolaridagi umumiylik 
xususiylikka qarab boradi. So‘zlarni bolalar semantik tuzulishini har bir yosh bosqichida qayta ko‘rib 
chiqadilar. Shu tariqa o‘quvchilar so‘zlarning ma’nolarini rivojlantirib, lug‘ati zahirasini boyitib 
boradi.  Har qanday so‘zning ma’nosi har qanday yoshdagi bolalar uchun umumiydir. Bola biror bir 
yangi so‘zni birinchi marta ma’lum bir ma’no bilan bog‘liq holda o‘zlashtirgan paytda u so‘z 
ma’nosining rivojlanishi bola uchun to‘xtab qolmaydi, balki boshlanadi. U dastlab eng elementar 
ma’noni anglagan bo‘lsa, so‘z ma’nosi kengayib borar ekan so‘zning keyingi ma’nolari bola 
tafakkurini rivojlantirib, uning olam lisoniy manzarasini til imkoniyatlari yordamida boyitib boradi. Bu 
jarayon bolalar ongida asl va ko‘chma ma’noni farqlash, ko‘p ma’noli so‘zlarnining nutqdagi 
ahamiyatini tushunish bilan yakunlanadi. 

Shu bilan birga boshlang‘ich sinf o‘quvchilariga ko‘p ma’noli so‘zlarning o‘ziga xos 
xususiyatga ega ekanligini o‘rgatish ona tili taraqqiyoti bilan, bola mansub halq madaniyati va 
yozuvi an’analariga o‘xshash yana qator prinsiplarga asoslanadi. Shunday bo‘lishga qaramay, 
boshlang‘ich sinf o‘quvchilariga leksik polisemiyaning barcha murakkabliklarini soddalashtirgan 
holda nutqda qo‘llashlari va tushunishlari uchun ularda leksikografik kompetensiyani shakllantirish 
kerak. Lekin boshlang‘ich sinf o‘quvchisi ko‘p ma’noli so‘z semantikasini o‘zlashtira olishi uchun 
ona tilining o‘ziga xos xususiyatlarini hisobga olishi zarur bo‘ladi.  

XULOSA 
Kichik maktab yoshidagi o‘quvchilar o‘zbek adabiy tilining me’yorlariga muvofiq tarzda 

polisemantik so‘zlarning semantik maydonidan foydalanish ko‘nikmalarini o‘rganishlari kerak. 
Boshlang‘ich sinflarda olib boriladigan ona tili darslarida bunday ko‘nikma va bilimlar 
shakllantirilishi, balki ko‘p ma’noli so‘zlarga nutq faoliyatda ongli munosabatda bo‘lish qobilyatiga 
ham ega bo‘lishlari kerak. Psixolog, pedagog, psixolingvistlar va o‘qituvchilarning amaliyotdagi 
tajribalari shuni ko‘rsatadiki, kichik yoshdagi maktab o‘quvchilarining aksariyati ko‘p ma’noli 
so‘zlarni tushunish va ma’nolarni o‘zlashtirgan holda nutq vaziyatiga mos tarzda qo‘llashda qator 
qiyinchiliklarga duch keladilar, hattoki ba’zi o‘quvchilar so‘zning bosh va hosila ma’nolari o‘rtasidagi 
farqni sezmaydilar. Xulosa o‘rnida aytish mumkinki, bolalar ko‘p ma’noli leksikani 
o‘zlashtirayotganda bola uchun notanish bo‘lgan olam lisoniy manzarasini ona tili yordamida 
shaxsiy tajriba orqali umumlashtirishga urinadi.  

 



Ijtimoiy gumanitar fanlar 

